ბოლო დღეების განმავლობაში შრომის ისნპექციის ცხელ ხაზზე ფიქსირდება შემოსული შეტყობინებების გაზრდილი ოდენობა, სადაც დასაქმებულთა დიდი ნაწილი აფიქსირებს, რომ მიუხედავად რისკ ჯგუფში ყოფნისა (ორსული, საპენსიო ასაკი, ქრონიკული დაავადებები), დამსაქმებელთა მხრიდან არ ხდება სამუშაო სივრცეში შესაბამისი პრევენციული ღონისძიებების გატარება და მათი უზრუნველყოფა კოლექტიური და ინდივიდუალური დაცვის საშუალებებით. ასევე დამსაქმებლები, მიუხედავად შესაძლებლობისა, თავს არიდებენ შერეულ თუ დისტანციურ სამუშაო რეჟიმზე თანამშრომელთა გადაყვანას.

ამავე კანონით, ბიოლოგიური ფაქტორი  განმარტებულია როგორც საწარმოო გარემოში არსებული პათოგენური და არაპათოგენური მიკროორგანიზმები, რომლებმაც შეიძლება ზიანი მიაყენოს ადამიანის სიცოცხლეს ან/და ჯანმრთელობას და გამოიწვიოს შრომისუნარიანობის დროებითი ან მუდმივი დაკარგვა.  
CODIV-19, ანუ ე.წ. კორონა ვირუსი არის პატოგენური მიკროორგანიზმი, რომელსაც ცალსახად შეუძლია საფრთხე შეუწმნას ადამიანის სიცოცხლეს და ჯანმრთელობას. შეუძლია გამოიწვისოს შრომისუუნარობის დროებითი ან მუდმივი დაკარგვა, ასევე დასაქმებულის ან სამუსაო სივრცეში მყოფი სხვა პირის სიკვდილი. შესაბამისად იგი არის ბიოლოგიური საწარმოო ფაქტორი, ხოლო დამსაქმებლის პირდაპირი ვალდებულებაა მოახდინოს მისგან არამხოლოდ დასაქმებულების, არამედ სამუშაო სივრცეში მყოფი სხვა პირის დაცვა. 
„შრომის უსაფრთხოების შესახებ“ საქართველოს ორგანულ კანონში არსებული ზემოაღნიშნული ჩანაწერის საფუძველზე, შრომის ინსპექციას შეუძლია გაავრცელოს განცხადება და იმ კომპანიებს, რომლებიც არ გადადიან მუშაობის დისტანციურ ან შერეულ მეთოდზე, ამავე დროს არ გამოიყენებენ ინდივიდუალური/კოლექტიური დაცვის საშუალებებს (სამუშაო ადგილების სათანადო სადეზინფექციო საშუალებებით აღჭურვა, დროებითი  ბარიერების მოწყობა, იატაკის და მყარი ზედაპირების სადეზინფექციო ხსნარით დამუშავება, სველი წერტილების აღჭურვა სათანადო ანტისეფტიკური საშუალებებით, ხელთათმანებით, პირბადეებით, საჭიროების შემთხვევაში სათვალეებით და ა.შ. აღჭურვა) მოუწოდოს, რომ იხელმძღვანელონ საქართველოს მთავრობისა და კომპეტენტური უწყებების გაიდლაინებით, წინააღმდეგ შემთვევაში შრომის ინსპექცია იძულებული იქნება  მოახდინოს შესაბამისი რეაგირება და გამოიყენოს მის ხელთ არსებული აღსრულების მექანიზმები (მათ შორის სანქცია შესაძლოა სამუშაო პროცესის შეჩერებასაც მოიცავდეს).  



